
 

Cumarsáid le Cairde agus le baill den Teaghlach 

Is iomaí bealach atá ann gur féidir linn cumarsáid a dhéanamh le cairde agus le baill den 

teaghlach nach mbeadh curtha san áireamh againn roimhe seo. Cé go bhfuil seirbhísí cosúil le 

Zoom, Google Hangouts agus Skype an-úsáideach, tá bealaí cruthaitheacha eile ann gur féidir 

linn coinneáil i dteagmháil freisin. Seo roinnt smaointe agus acmhainní a d’fhéadfadh oibriú 

duitse. 

 

  Our Story 2  

Tá an aip seo an-simplí agus éasca le húsáid. Is féidir scéalta a dhéanamh trí ghrianghraif ó cheamara 

do ghléis a úsáid. Is féidir téacs agus fuaim a thaifeadadh sa scéal freisin. Is féidir na scéalta a easpórtáil 

go héasca agus iad a sheoladh trí ríomhphost nó a phriontáil agus a sheoladh tríd an bpost. 

D’fhéadfadh sé seo a bheith ina bhealach deas chun teagmháil a choinneáil le daoine eile. 

 

Book Creator 

Tá an aip seo cosúil le ‘Our Story’ ach cuireann siad acmhainní eile ar fáil a d’fhéadfadh a bheith 

úsáideach. Tá roghanna ann chun an méid atá cruthaithe agat a roinnt agus d’fhéadfadh sé a bheith 

chomh simplí nó chomh casta agus is mian leat.  

 

Toontastic 3D - Aip do Scéalaíocht Chruthaitheach 

 

Is aip é Toontastic 3D a thugann cumhacht do leanaí a gcuid cartún féin a tharraingt, a 

bheochan, a aithris agus a thaifeadadh. Tá sé treoraithe, ag tabhairt roghanna áirithe duit 

maidir le líon na radharcanna i do scéal agus carachtair agus ag an am céanna tugann sé 

roghanna duit do cheann féin a chruthú.  

 

 

Litreacha a sheoladh 

 

Tá Post fós ag feidhmiú go hiomlán agus tá deiseanna ann do theaghlaigh faisnéis a roinnt trí 

litreacha a scríobh, líníochtaí nó grianghraif a sheoladh. I bhformhór na gceantar tógfaidh fear 

an phoist do litreacha duit ionas nach mbeidh ort dul chuig bosca poist. 

 

 Scáileán Glas do iOS Chromavid do Android 

 



 

Is féidir go leor spraoi a bhaint as aipeanna Scáileán Glas chun scéalta nó ‘scannáin’ a chruthú 

agus is féidir iad a roinnt go héasca le do theaghlach agus le cairde trí ríomhphost. Mar is 

amhlaidh le go leor acmhainní eile, is féidir leat a lán nó beagán a dhéanamh. Ní theastaíonn 

uait ach cúlra glas nó gorm (tá páipéar, bileog nó balla foirfe). Tá go leor ranganna teagaisc 

iontacha ar líne chun cabhrú leat.  


